
N° Proposta: 795 de su 15/04/2025 

SETORE 4 - PROGRAMMATZIONE E GESTIONE DE IS RISORSAS UMANAS

DETERMINATZIONE DE SU DIRIGENTE

Ogetu: Aprovu avisu pùblicu pro su reclutamentu a tempus indeterminadu de n. 1
Funtzionàriu  Amministrativu/Contàbile,  Àrea  de  is  Funtzionàrios  e  de  s’Arta
Cualificatzione, pro mèdiu de mobilidade esterna volontària – art. 30 de su D. Lgs.
n. 165/2001

SU DIRIGENTE DE SU SETORE

BIDOS:
• su  D.  Lgs  18 austu  2000,  n.  267,  “Testu  Ùnicu  subra s’ordinamentu  de  is  Autonomias

Locales” e mudas e integratziones a sighire;
• su D. Lgs 30 martzu 2001, n. 165, “Normas generales subra s’ordinamentu de su traballu a

is dipendèntzias de is amministratziones pùblicas” e mudas e integratziones a sighire;
• su  D.  Lgs  11  abrile  2006,  n.  198,  “Còdighe  de  is  matessi  oportunidades  tra  òmines  e

fèminas, cunforma a s’art. 6 de sa Lege 28 Onniasantu 2005, n. 246”;
• su  D.  Lgs  30  làmpadas  2003,  n.  196  “Còdighe  in  matèria  de  s’amparu  de  is  datos

personales” e mudas e integratziones a sighire;
• su D.P.R. 28 mese de idas 2000, n. 445, “Testu Ùnicu de is dispositziones legislativas e

regulamentares in matèria de documentatzione amministrativa” e mudas e integratziones a
sighire;

BIDA sa L. 12 martzu 1999 n. 68, “Normas pro su deretu a su traballu de is isentes”;

BIDU su Regulamentu subra s’Ordinamentu de is Ufìtzios e de is Servìtzios;

BIDA sa Deliberatzione de G.C. n. 49 de su 28/02/2022, mudada e integrada cun sa Deliberatzione
de G.C. n. 260 de su 05/10/2022, de aprovude su “Regulamentu pro sa disciplina de is cuncursos, de
s’atzessu a is impiegos e a is protzeduras de seletzione”;

BIDA sa Deliberatzione de G.C. n. 80 de su 11/04/2025 de annoamentu de su P.I.A.O. 2025/2027 –
Setzione  3.3.1  “Programmatzione  stratègica  de  is  resuras  umanas  –  lit.  C)”,  chi  previdet
s’assuntzione a tempus indeterminadu e prenu, pro mèdiu de mobilidade volontària esterna – art. 30
de su D. Lgs n. 165/2001, de n. 1 Funtzionàriu Amministrativu/Contàbile, Àrea de is Funtzionàrios
e de s’arta cualificatzione;

BIDAS is dispositziones in vigentzia vhi disciplinant sa mobilidade volontària esterna, cunforma a
s’art. 30 de su D. Lgs. n. 165/2001;

DADU ATU chi pro is postos in chistione amos suprido a is òbligos prevìdidos de s’art. 34 bis de su
D. Lgs. n. 165/2001;

LEADU IN CUNSIDERU  pro custu chi si depet andare a dae in antis cun s’aprovu de s’avisu
pùblicu, alliongiadu a custu atu pro nde fàghere parte integrante e sustantziale, pro s’assuntzione de
n. 1 Funtzionàriu Amministrativu/Contàbile, Àrea de is Funtzionàris de s’Arta cualificatzione, a
tempus prenu e indetrminadu, pro mèdiu de mobilidade volontària esterna cunforma a s’art. 30 de
su  D.Lgs  n.  165/2001  de  is  dipendentes  in  servìtziu  a  tempus  prenu  e  indeterminadu  de  is
amministratziones pùblicas cunforma a s’art. 1, comma 2, de su D.Lgs 165/2001;

DADU ATU chi custu provedimentu est cunforme a is indiritzus de s’Amministratzione;

BIDU s’artìculu 107 “Funtziones e responsabilidades de sa dirigèntzia” de su Decretu Legislativu n.
267 de su 18.08.2000 Testu Ùnicu de is leges subra de s’Ordinamentu de is entes locales;

BIDU su Regulamentu subra s’Ordinamentu de is Ufìtzios e de is Servìtzios;

BIDU su  Decretu Sindacale  Nùmeru 6 de su 28/03/2022 chi  dat  s’incàrrigu a  su sutascritu  de
Dirigente de su Setore “Programmatzione e Gestione de is Resursas Umanas”; 

BIDU s’Istatutu Comunale;

DADU ATU chi subra custu provedimentu no at a essere achiridu parre de regularidade contàbile
pro ite non cumportat impinnu de gastu perunu, nen diminutzione de intrada;

BIDOS:
• su Pianu integradu de Atividade e Organizatzione (PIAO) po is tres annos 2025/2027;
• su D.P.R. n. 62/2013 – Còdighe de cumportamentu de is dipendentes pùblicos;
• su  Còdighe  de  cumportamentu  de  su  Personale  de  sa  Comuna  de  Quartu  Sant’Aleni

aprovadu cun Deliberatzione de sa Giunta Comunale n. 10 de su 30/01/2014, mudadu e
integradu cun Deliberatzione de sa Giunta Comunale n. 8 de su 18/01/2022;

DADU ATU chi:
• su responsàbile de custu protzedimentu cunforma a s’art.  5 de sa L. 241/90 e mm. ii.  a

sighire  e  de  s’art.  31  de  su  D.Lgs.  n.  50/2016  est  su  Dirigente  de  su  Setore
“Programmatzione e Gestione de is Resursas Umanas”; 

• non  bi  sunt  situatziones  de  cunflitu  de  interessos  dae  parte  de  su  sutascritu  Dirigente,
Cunforma a is art. 6 e 7 de su D.P.R. n. 62/2013 – Regulamentu chi portat su còdighe de
cumportamentu de is dipendentes pùblicos cunforma a s’artìculu 54 de su D. Lgs. 30 martzu
2001, n. 165, e de su P.I.A.O. pro is annos 2025/2027;

DADU ATU chi  s’istrutòria chi punnat a s’adotzione de custu atu est acabada a favore e
crètidu de pòdere atestare sa regularidade e sa curretesa de s’atzione amministrativa, po su
chi pertocat custa determinatzione si dat parre de regularidade tècnica cunforma a is efetus
de su chi previdet s’art. 147 bis de su T.U.E.L..

DETÈRMINAT

Pro is motivos indicados in sa premissa e inoghe ammentados:

1. de  aprovare  s’avisu  pùblicu,  alliongiadu a  custu  atu  pro  nde  fàghere  parte  integrante  e
sustantziale,  pro  s’assuntzione  a  tempus  prenu  e  indeterminadu  de  n.  1  Funtzionàriu
Amministrativu/Contàbile, Àrea de is Funtzionàrios de Arta Cualificatzione, pro mèdiu de
mobilidade  volontària  esterna  cunforma  a  s’art.  30  de  su  D.Lgs  n.  165/2001  de  is
dipendentes in servìtziu a tempus prenu e indeterminadu de is amministratziones pùblicas
cunforma a s’art. 1, comma 2, de su D.Lgs 165/2001;

2. de  andare  a  in  antes  cun sa  publicatzione  de  custu etotu  pro 30 (trinta)  dies,  in  s’albu
telemàticu  de  sa  Comuna,  in  su  giassu  www.Inpa.gov.it e  in  su  giassu  istitutzionale
www.comune.quartu.ca.it in  sa  setzione  Amministratzione  Trasparente  –  Bandos  de
Cuncursu. 

S’istrutore: (CozzaV)                                                            SU DIRIGENTE DE SU SETORE

                                                                                                             (Giuseppe Picci)

DATOS DE PUBLICATZIONE

Custa determinatzione de su  SETORE 4 -  PROGRAMMATZIONE E GESTIONE DE IS
RISORSAS UMANAS, nùmeru 677 de su 15/04/2025, est publicada in s’albu pretòriu
de sa Comuna sa die de su 15/04/2025 e at a abarrai publicada pro 15 dies unu in fatu
a s’àteru finas a su 30/04/2025

Còpia analògica cunforme a s’originale Digitale pro impreu amministrativu

Emìtida su ___/___/_____

Su Funtzionàriu incarrigadu

________________________________

